
ᕼᐋᒻᒪᓚᒃᑯᑦ ᐃᒃᐱᐊᕐᔪᖕᒥ ᐃᒪᕐᒧᑦ ᐱᔪᓐᓇᐅᑎ 3BM-GRI2025 ᐃᒪᕐᒧᑦ ᐱᔪᓐᓇᐅᑎ ᓄᑖᙳᕆᐊᖅᑕᐅᓗᓂ 

ᐊᒻᒪ ᐋᖅᑭᒋᐊᕈᑎᒧᑦ ᑐᒃᓯᕋᐅᑎ  

ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᔪᑦ 

ᕼᐋᒻᒪᓚᒃᑯᑦ ᐊᐅᓱᐃᑦᑐᒥ ᑐᓐᓂᖅᑯᑎᖃᖅᐳᑦ ᓄᓇᕗᒻᒥ ᐃᒪᓕᕆᔨᑦ ᑲᑎᒪᔨᖏᓐᓄᑦ ᐃᒪᕐᒧᑦ ᐱᔪᓐᓇᐅᑎᒧᑦ 

ᓄᑖᙳᕆᐊᕈᑎᒥᑦ ᐋᖅᑭᒋᐊᕈᑎᒧᓪᓗ ᑐᒃᓯᕋᐅᑎᒥᒃ ᐃᒪᕐᒧᑦ ᐱᔪᓐᓇᐅᑎᒧᑦ ᓈᓴᐅᑎᓕᒃ 3BM-GRI2025. 

ᐱᔪᓐᓇᐅᑎᑖᖅᓯᒪᔪᖅ ᕿᓂᖅᐳᖅ ᐅᑭᐅᓄᑦ 18-ᓄᑦ ᐱᔪᓐᓇᐅᑎᒥᒃ ᐊᑐᕈᓐᓇᕋᔭᕐᓗᓂ 2043-ᒧᑦ ᑎᑭᓪᓗᒍ. 

200−ᓂᒃ ᐃᓄᒋᐊᒃᓯᓛᕋᓱᒋᔭᐅᓂᖓ ᓄᓇᓕᖕᓂ 2043−ᖑᓕᖅᐸᑦ. 

ᒫᓐᓇ, ᕼᐋᒻᒪᓚᒃᑯᑦ ᐊᐅᓱᐃᑦᑐᒥ ᐊᕐᕌᒍᑕᒫᑦ ᐃᒥᖅᑕᖃᑦᑕᖅᐳᑦ ᐃᒪᐅᓕᖅᑎᓪᓗᒍ ᔪᓚᐃ−ᒥᑦ ᐋᒡᒌᓯᒧᑦ. 180 

ᒦᑕᓂᑦ ᐅᖓᓯᒃᑎᒋᔪᖅ ᐃᒪᕐᒧᑦ ᓴᓗᒻᒪᖅᓴᐃᕝᕕᒃ ᐅᐊᖕᓇᖓᓂᑦ ᐊᑐᖅᑕᐅᖃᑦᑕᖅᐳᖅ ᐊᐳᒻᒥᑦ ᓂᓚᖕᒥᓪᓗ 

ᐊᐅᒃᓰᓪᓗᑎᒃ ᒥᑦᑕᕐᕕᐅᑉ ᑰᖓᓂ. ᐃᒪᖅ ᒥᓪᓗᐊᖅᑕᐅᕙᒃᐳᖅ ᓄᓇᒃᑰᖅᖢᓂ ᓱᓪᓗᓕᒃ ᐃᒪᕐᒧᑦ 

ᓴᓗᒻᒪᖅᓴᐃᕝᕕᖕᒧᑦ ᓴᓗᒻᒪᖅᓴᖅᑕᐅᕙᒃᖢᓂ ᐊᕐᕌᒍᓕᒫᕐᓗ ᑐᖅᑯᖅᑕᐅᓯᒪᕙᒃᖢᓂ ᐃᒪᖃᐅᑎᓂᑦ. ᐃᒪᖅ 

ᑯᕕᔭᐅᖃᑦᑕᖅᑐᖅ ᐃᒪᕐᒧᑦ ᓴᓗᒻᒪᖅᓴᐃᕕᖕᒧᑦ ᓄᓇᒃᑯᑦ ᓱᓪᓗᓕᒃᑯᑦ. 

ᔪᓚᐃ 2026 ᐊᒻᒪ ᓯᑎᐱᕆ 2028 ᐊᑯᓐᓂᖓᓂ, ᕼᐋᒻᓚᑦᑯᑦ ᓴᓇᔪᒪᔪᑦ ᓄᑖᒥᑦ ᐃᒪᕐᒧᑦ ᓴᓗᒻᒪᕐᓴᐃᕝᕕᖕᒥᑦ 

ᐃᒥᖅᑕᕐᕕᖕᒥᓪᓗ ᒥᓪᓗᐊᕐᓗᒍ ᑯᕕᔭᐅᓗᓂ ᒥᑦᑕᕐᕕᐅᑉ ᑰᖓᓂ ᓄᓇᒃᑯᑦ ᓱᓪᓗᓕᒃᑰᕐᓗᓂ ᐃᒪᕐᒧᑦ 

ᓴᓗᒻᒪᖅᓴᐃᕝᕕᒃᑖᓵᒧᑦ. ᓄᑖᖅ ᐃᒥᕐᒧᑦ ᓴᓗᒻᒪᖅᓴᐃᕕᒃ ᐊᕐᕌᒍᓕᒫᒥᑦ ᑐᖅᑯᖅᑕᐅᓯᒪᕙᒡᓗᓂ ᐃᒪᖃᐅᑎᓂᑦ 

13,200 ᑭᑉᐹᕆᒃᓯᓕᖅᓯᒪᔪᑦ ᒦᑕᑦ ᓄᓇᓖᑦ ᐱᔭᕆᐊᓕᖓᓂ ᐊᖑᒻᒪᑎᖁᓪᓗᒋᑦ 2043−ᖑᕋᓱᖕᓂᖓᓄᑦ. 

ᑕᐃᒪᐃᒻᒪᑦ, ᐊᖏᒡᓕᒋᐊᕐᓂᐊᖅᑐᖅ ᐊᕐᕌᒍᑕᒫᑦ ᐃᒪᑦᑎᐊᕙᒃᑖᕆᔭᐅᕙᒃᑐᑦ ᑭᒡᓕᒋᔭᖓ 8,000-ᒥᑦ 

13,200−ᒧᑦ ᑭᑉᐹᕆᒃᑐᑦ ᒦᑕᑦ ᑐᒃᓯᕋᐅᑕᐅᔪᖅ. ᐊᓯᔾᔨᕆᐊᖃᙱᓚᖅ ᖃᐅᑕᒫᑦ ᐃᒪᖅᑖᕆᔭᐅᕙᒃᑐᖅ 299 

ᑭᑉᐹᕆᒃᑐᑦ ᐆᒃᑐᕋᐅᑎᓂᑦ ᐱᔭᕆᐊᓕᑦ. ᓄᑖᒥᒃ ᐃᒪᕐᒥᑦ ᓴᓗᒻᒪᖅᓴᐃᕕᖕᒥᒃ ᓴᖅᑭᑕᐅᔪᖃᖅᐸᑦ, ᐃᒪᕐᒧᑦ 

ᓴᓗᒻᒪᖅᓴᐃᕝᕕᖓ, ᐃᒻᒥᖅᐸᓪᓕᐊᕝᕕᖓ, ᓱᓪᓗᓕᖓᓗ ᐊᑐᕈᓐᓃᖅᑎᑕᐅᓂᐊᖅᑐᖅ.  

ᐊᒃᑕᕐᕕᒃ ᐃᒪᐃᑦᑐᖃᖅᐳᑦ ᐊᕙᓗᖃᖅᖢᓂ ᐊᒃᑕᕐᕕᐅᕙᒃᑐᖅ ᕼᐋᒻᒪᓚᒃᑯᑦ ᐊᒃᑕᖅᐸᓪᓕᐊᔭᖏᓐᓄᑦ, ᐃᓛᒃᑯᑦ 

ᐊᖏᔫᑎᓄᑦ ᓴᕕᕋᔭᒃᑯᕕᖃᖅᖢᓂ, ᐃᓛᒃᑯᓪᓗ ᐅᓗᕆᐊᓇᖅᑐᑦ ᐃᓂᖃᖅᖢᑎᒃ. ᕼᐋᒻᓚᑦᑯᑦ 

ᓄᑖᙳᕆᐊᖅᑎᑦᑎᔪᒪᔪᑦ ᐊᒃᑕᕐᕕᖓᓂ, ᐃᓚᒋᔭᐅᙱᑦᑐᑦ ᑖᔅᓱᒧᖓ ᐱᓇᔫᑎᒧᑦ. ᓇᓗᓇᐃᔭᖅᓯᒪᔪᑦ 

ᑐᓂᔭᐅᓂᐊᖅᑐᑦ ᓄᓇᕗᒻᒥ ᐃᒪᓕᕆᔨᑦ ᑲᑎᒪᔨᖏᓐᓄᑦ ᓯᕗᓂᒃᓴᒥ ᐋᖅᑭᒋᐊᖅᑕᐅᖁᔭᐅᓗᓂ. 

ᑭᓈᓗᒃ ᑯᕕᔭᐅᖃᑦᑕᖅᐳᖅ ᓴᓗᒻᒪᖅᓴᖅᑕᐅᓪᓗᓂᓗ ᐊᑕᐅᓯᐅᓪᓗᓂ ᑭᓈᓗᖃᕐᕕᒃ ᐊᕐᕌᒍᓕᒫᖅ ᐃᒻᒥᕈᓐᓇᖅᖢᓂ. 

ᐃᒪᐅᓕᖅᑎᓪᓗᒍᑦ, ᑭᓈᓗᒃ ᑯᕕᔭᐅᓲᖑᕗᖅ ᒥᓪᓗᐊᕈᑎᒃᑯᑦ ᓄᓇᒧᑦ ᐱᕈᖅᑐᓕᖕᒧᑦ ᐃᒪᖅᓲᓪᓗᓂᑦ 250−ᒥᑦ 

ᐊᒃᑎᒋᔪᖅ ᓱᕈᐃᔭᕈᑕᐅᓪᓗᓂ ᑕᕆᐅᕐᒧᐊᓚᐅᙱᓐᓂᖓᓂᑦ ᐊᐅᓱᐃᑦᑑᑉ ᐃᒪᕕᖓᓄᑦ.  

ᐊᓯᔾᔨᖅᑐᖃᙱᓚᖅ ᐊᐅᓚᔪᓐᓇᐅᑎᓄᑦ ᐊᐅᓚᔾᔪᑎᓄᓪᓘᓐᓃᑦ ᑭᓈᓗᓕᕆᕝᕕᖕᒧᑦ. 

ᐊᐅᓱᐃᑦᑐᒥᐅᑦ ᕼᐋᒻᒪᓚᖓᑦ ᐋᖅᑭᒋᐊᖅᓯᔪᒪᒋᕗᑦ ᐊᔾᔨᒌᙱᑦᑐᓂᑦ ᐱᖁᑎᓂᑦ ᐃᒪᕐᒧᑦ ᐱᔪᓐᓇᐅᑎᖓᓂ 

ᓇᓗᓇᐃᖅᓯᒪᔪᑦ ᑎᑎᖅᑲᕐᒥᑦ ᑐᓂᔭᐅᓯᒪᔪᖅ ᑕᐃᒎᓯᓕᖕᒥᑦ ᐃᒪᕐᒧᑦ ᐱᔪᓐᓇᐅᑎ 3BM-GRI2025 
ᓄᑖᙳᕆᐊᖅᑕᐅᓗᓂ ᐋᖅᑭᒋᐊᖅᓯᓂᕐᒧᓪᓗ ᑐᒃᓯᕋᐅᑎ: ᐋᖅᑭᒋᐊᖅᓯᓂᕐᒧᑦ ᓇᓗᓇᐃᖅᓯᔾᔪᑎᑦ ᓇᐃᓈᖅᓯᒪᔪᖅ. 


